Labarin Wani Bororo Da D’an Zaki

Wata rana namun daji suka taru suna shawarar ta k'ofar da ya kamata su rik'a fitowa 'yan Adam, don su kub'uta daga tarkokinsu. 

Kowa na kawo tasa ana kushewa, sai dila ya ce, "Ba abin da ya fi, sai a yi makaranta nan dawa, mu da muka sha gwagwarmaya da mutane, muka gane kaircinsu, mu rik'a koya wa na baya irin dabarummu."

Sauran dabbobi suka yarda da wannan magana.

Daga nan sai kura ta ce, "To, wa za a sa? Ai ka san wannan aikin sai mu."

Zaki ya ce, "To, gaya mana irin dabarun da ki kan yi ki kub'uta daga mutane, sa'an nan mu gani in hanyoyinki na da amfani ga sauran su bi."

Kura ta ce, "Ai ba wata dabara da ta ke raga ka da mutum, sai idan wuri ya k'ure maka ka bud'e hak'ora ka tasam masa. In ko akwai 'yar tazara, ka sank'e ka yi ta kanka."

Zomo ya ce,"Allah wadan wannan dabara taki. In ke kina da k'arfin tasam musu, mu muna da shi ne?" Ya dubi zaki, ya ce, "Allah ya ba Sarki nasara, mafitarmu d'aya ce, idan kowa ya yi rami a k'asa, ya yi masa k'ofar kamar goma duk nesa da juna. Ka ga in an rutsa ka nan sai ka b'ulle nan, in an datse nan sai ka b'ullo nan."

B'auna ta dubi zomo, ta yi murmushi, ta ce, "Kad'ai, yaro dai yaro ne. Kana magana a gina rami, ni ina ka ga ramin da zan iya shiga?"

Dila ya ce,"Ce ma kya iya shiga, to, in kun gamu a wajen kiwo fa? Ko kuwa don tsoro sai a bar neman abinci?"

Zomo ya ce,"Ai wannan sauk'i gare shi. Da kun gamu ya sa karnukuansa suka biyo ka, sai ka yi gaba kamar ka wuce, ka ta da k'ura ka koma baya, ka sami gidan gara ka mak'e gindinsa, sai ka saje da shi."

shi da ce,"Kai sakarai, in kai kana iya mak'ewa a suri, mu fa? Kai karnuka suka dame ka, me aka yi aka yi karnuka? Cikin abubuwan ba tsoro har a gama da kare? Wannan ba d'an'uwammu ba ne, kwad'ayi ya kai shi cikin mutane har ya yarda suna wulakanta shi kamar ba d'an halas ba?"

Kowa ya yi ta kawo dabararsa, don a sa shi malamin dawa, amma in saua suka bincika, sai su ga shi kad'ai ta ke wa amfani. Can an rasa wanda za a zab'a, sai dila ya yi tsalle ya fad'o gaban manyan dawa, ya ce,"alla ya kiyashe ka daga sharrin mutane, ni za a ba malanta, domin duk makircin mutne ba wanda ban sani ba.2

Kura ta ce, "Ba a tambaye ka yawan magana ba. Ka fad'i dabarun da ka ke yi kana tserad da kanka mu ji, in mun yarda."

Dila ya dubi zaki, ya ce, "Allah ya d'aukake ka, na san kuka na cikin abubuwan da ke tona mu ga mutane, saboda haka in na yi kuka gabas sai in ruga in koma yamma, in na yi a yamma sai in koma kudu. Ban tab'a tsayawa inda aka ji na yi kuka ba, balle a biyo."

Zaki ya girgiza kai, ya ce, "Lalle kana da dabara a wannan wuri, amma in ka yi barci fa ?" Ko kuwa kullum ba ka yi, sai ka yi ta gudu ka je nan, ka je nan?"

Dila ya ce, "Allah ya ba manyan dawa nasara, ai ni ba na barci sai tsakiyar ganyayen doka. In da ko fara ta fad'i na ji k'yamas sai in farka, in na ga ta tsayw in tsaya, in zuciyata ba ta ba ni ba in ruga.

Zaki ya ce, "Lalle kana da dabara."

Kura ta ce,"Manyan dawa, ai ko wajen shan ruwa mutane na cutarmu. In ya ce yana da dabara a fili ta wajen shan ruwa fa?"

Dila ya ce,"Ai ni ba na shan ruwa yadda ku ku yi. In na ji k'ishirwa sai in tafi rafi, in tsoma wutsiyata cikin ruwa, in fito waje in tsotse, in koma in sake tsomawa. Haka na kan yi ta yi har in k'oshi, amma ban gane wa in duk'ad da keina ba. Irin wannan shan ruwa da ku ke yi, ai tia ce baya ba zane. In wani ya lab'ab'o daga baya, ai b'arna ta auku."

Damisa ta ji hakla sai ta ce,"Mhm, ai ba nan mutane su ke sha da arna ba, sai wajin yin tarko. 
Dila ya ce,Ni dai abin da na tsare, shi ne duk inda na ga itace ya sark'e, ba alamar ganye, ba alamar saiwa a gindinsa sai in sake hanya. Na san lalle itatuwa ba su tsira sai da saiwa da kom ganyaye, ko sun bushe a ga alamaer inda su ke. In ko ina tafiya, na ga wani abincina a inda ba safai ya kamata a same shi nan ba, sai in had'e kwad'ayina, in kewaya in wuce shi."

Zaki da sauran dabbobi suka ce,"Lalle, dila, mun yarda kai ne malamin dawa." Suka tara 'ya'yansu a makarante, dila ya yi ta koya musu wayo iri iri. Kullum in darasi ya fad'o a kan dabarunh da ya kamata su yi su kub'uta daga mutane, sai d'an zaki ya tashi, ya ce don mutum, wannan d'an k'aramin alhaki, shi ba ya b'ata lokacinsa ga jin labarin makricinsa ba.

In dila yana rarrashinsa ya tsaya ya k'aru, sai ya ce,"Ni dai don mutum Allah ya kawo ranar da za mu gamu da shi, ran nan ya kwashe kashinsa a hannu. In same shi in keta cikin, in karairaya k'asusuwansa, in cinya namansa, in sha jininsa in more!"

A kwana a tashi, ran nan d'an zakin nan na yawo, da shi da d'an rak'umin dawa, sai suka hangi wani Bararo tafe da kayan tsabgu da igiyoyin dangwali mai yawa, sun yiwo tashi, ya bar 'yan'uwansa a baya, yana sauri ya riga su isa mashekari, ya fara zab'en wuri ya yi bukka. Yana tafe yana 'yan wak'e-wak'ensa da Fillanci, yana kirari shi kad'ai kamar mahaukaci. Ko da rak'umin dawa ya hango shi, sai ya ga bayanin dila ke yi musu na mutum lalle wannan ya zama shi ne, saboda haka ya gudu ya shiga daji. D'an zaki kuwa ya tsaya, yana kallon wata irin halitta dabam da wadda bai saba gani ba.

Da Bororon nan ya yiwo kusa, sai d'an zaki ya ce masa,"Kai, tsaya! Cikin namun daji, kai ne wa? Tun da na tashi ban dab'a ganinka ba. Kai ko gaisuwa fada ba ka zuwa?'"

Bororo ya ajiye kayansa, ya fad'i gaban zaki ya ce,"Ni ne K'Uzajje. Abin da ya sa ba ka ganina fada, kunya na ke ji, ga kowa da k'afa hud'u, ni ko sai biyu, ga kowa da wutsiya, ni ko fimfirin. Dubi gashinku layalaya, ni ko tik da ni, kamar na fito daga wuta." 

D'an zaki ya ce,"To, ina za ka da wad'annan itatuwa?"

Bororo ya ce, "Kur ta kira ni in je in yi mata gida, don tana tsoron mutum."

D'an zaki ya ce,"Shin don Allah in zan bi in gamu da mutum yanzu? Shi na ke nema ruwa a jallo, kwana da kwanaki ban gan shi ba."

irinku ya ke yi. M, kada ka tsai da ni, ina sauri in je in yi wa kura aikinta, ko ba don tsoron mutum ba ma, ga rana ta fara zafi. Ba abin da ya fi gida dad'i."

D'an zaki ya ce,"Tsaya ka yi mini gidan tukuna in ji, sa'an nan ka wuce wajen na kura."

Bororo ya ce,"A'a, yallab'ai ai bba ni da dama tun da muka yi alkawari da ita, d'a ba ya magana biyu. In dai na yiwo mata na dawo, na yi maka don amfanina ke nan kawai wajenku."

D'an zaki ya ce,"Zancen banza. Mece ce kura, har ka ce sai ka yi mata gida za ka yi mini?" Ya taso wa Bororo, ya sa dagi a keta masa d'an warki."

Bororo ya dubi warkinsa sabo ful, an yi masa karantsaxe, sai ya k'ume, ya dai had'e b'acin ransa, ya ce, "Tun da ka ce kana so, manyan dawa, ai sai a tsaya a yi maka tukun."

D'an zaki ya ce,"Dole. Ashe ana tsoron Inna, in ji 'ya'yan mayya."

Bororo ya tsuguna ya shirya tsabgunan, ya yi tsaikon d'aki mai k'arfi tsakar wad'ansu itatuwa. Ya bi tsaikon nan ya d'aure tam da itatuwan nan, sa'an nan ya samo ciyawa himi guda ya tara, ya samo k'irare tuli ya tsiba gefe d'aya, kamar mai shirin gashin tukwane. Da ya tara su duk, ya yi ta d'ib, yana jitawa bisa tsaikon nan. Ya bar 'yar k'ofa wadda za ta isa d'an zaki ya shiga. Da ya gama aminta shi, ya durk'usa gaban d'an zaki, ya ce, "Shiga mu gani in ya yi dadai da kai."

D'an zaki ya shiga cikin bukka, nan da nan Bororo ya mai da itatuw, ya k'ulle, ya buga k'yastu, ya kewaye bukka da wuta. Da hayak'i ya murtuke, d'an zaki ya kasa numfashi, sai ya yi neman fitow, ya kasa. Da ya ji ya matsu, sai ya yi k'ara yw ce,m"Kai K'uzajje, wannan d'aki naka ya faye k'unci, kuma iskar ciki ba ta shak'uwa. Fid da ni."

Bororo ya ce,"Haba, me ka ce? K'ara fad'i in ji? Ka makara. Ni ne mutum wanda ka ke fartar k'asa ka ke cewa sai kun gamu. Kafin ka fara shan alwashi, da ya kamata ka tambayi iyayenka, ka ji yadde mu ke murtuku da su."

Da d'an zaki ya ji wuta ta kama ba ba ba, ya ce,"Na tuba, don Allah ka fid da ni!"

bororo ya ce,"Haba, da ma ka dangana. Alk'alami ya bushe."

D'an zaki ya cinye wuta k'urmus. Bororo ya kama hanyarsa ya yi gaba. 

kaito.

Musa ya ce, "Me na ke ji haka kamar kiran salla?"

Aku ya saurara, ya ce, "Kiran salle ne kuwa! Kai, wannan ladani ya yi sauri. Har alsalatu ta yi?"

Musa ya tashi ya shige, bai ce masa kome ba, donb ya ga ba damar fita, duk mutane sun farka.

Musa ya yini ran nan yana ta cizon hannu, bai sami fita ba har dare ya yi. Ya zauna yana alla-alla bayin nan su yi barci, suka k'i, sai can asuba. Da ya ji sun yi barci suna minshari, sai ya tashi ya taho wurin aku neman iznin tafiya.

Aku ya ce, "Yallab'ai, in ni ina hana ka abin da ka ke so? Alhali ko ma abin da a ke so ne ga dukan da'm Musulmi, zuminci. Sai ka yi hanzwar, ka ga alfizir ya keto."

Musa ya juya zai fita, aku ya ce,"Yallab'ai, sai ka d'auki fitilia. Jiya na ji an koro wad'ansu b'arayi daga gidan Kakaki, na ji 'Yan Gadi na cewa kowa suka gani ba fitila sa kama shi."

Musa ya ce,"Yaya aka yi ban ji ko kuwwa ba, ga shi kuwa ban runtsa ba?"

Aku ya ce,"Hankalinka ne ba ya nan, da ka sha dariya. Wani b'arawo ne ya shiga taskar Kakaki, ya shinfid'a bargo yana shirin d'aure kayayyakin da ya sata, sai wani b'arawon kuma ya fad'o d'akin, bai san wannan gudan ya riga shi ba. Yana sawo k'afa ciki, sai wannan b'arawon da ya fara zuwa ya yi tsammani Kakaki na mai gidan. Saboda haka ya yiwo k'ofa da gudu. Shi kuma wannan da ya zo yanzu, da ya jin an nufo inda ya ke, sai ya yi tsammanin shi aka biyo, shi kuma ya yi baya ya zura a guje. Banza ta kori wofi, yadda 'Yan Gadi suka yi da suka kori b'arayi daga gonar Madaki."

Musa ya ce, "Jiya har sata biyu aka yi? Sun ga Sarki ba ya nan!"

Aku ya ce,"A'a, nasu dabam ne."

